
kirAtamUrti stotraM

ಕಿರಾತಮೂರ್ತಿಸ್ತೋತ್ರಂ

ನಮಃ ಶಿವಾಯ ಭರ್ಗಾಯ ಲೀಲಾಶಬರರೂಪಿಣೇ .

ಪ್ರಪನ್ನಾರ್ತಪರಿತ್ರಾಣಕರುಣಾಮಸೃಣಾತ್ಮನೇ .. 1..

ಪಿಂಛೋತ್ತಂಸಂ ಸಮಾನೀಲಶ್ಮಶ್ರುವಿದ್ಯೋತಿತಾನನಂ .

ಉದಗ್ರಾರಕ್ತನಯನಂ ಗೌರಕೌಶೇಯವಾಸಸಂ .. 2..

ಕೈಲಾಸಶಿಖರೋತ್ತುಂಗಂ ಛುರಿಕಾಚಾಪಧಾರಿಣಂ .

ಕಿರಾತಮೂರ್ತಿಂ ಧ್ಯಾಯಾಮಿ ಪರಮಂ ಕುಲದೈವತಂ .. 3..

ದುರ್ಜನೈರ್ಬಹುಧಾಽಽಕ್ರಾಂತಂ ಭಯಸಂಭ್ರಾಂತಮಾನಸಂ .

ತ್ವದೇಕಶರಣಂ ದೀನಂ ಪರಿಪಾಲಯ ನಾಥ,ಮಾಂ .. 4..

ಮಹ್ಯಂ ದ್ರುಹ್ಯಂತಿ ರಿಪವೋ ಬಾಹ್ಯಾಶ್ಚಾಭ್ಯಂತರಾಶ್ಚ ಯೇ .

ವಿದ್ರಾವಯ ದಯಾಸಿಂಧೋ ಚಾಪಜ್ಯಾನಿಸ್ವನೇನ ತಾನ್ .. 5..

ಕೂಟಕರ್ಮಪ್ರಸಕ್ತಾನಾಂ ಶತ್ರೂಣಾಂ ಶಾತನಾಯ ಭೋಃ .
ಚಾಲಯ ಛುರಿಕಾಂ ಘೋರಾಂ ಶತಕೋಟಿಸಮುಜ್ಜ್ವಲಾಂ .. 6..

ವಿಪದ್ದಾವಾನಲಜ್ವಾಲಾಸಂತಪ್ತಂ ರೋಗಪೀಡಿತಂ .

ಕರ್ತವ್ಯತಾವಿಮೂಢಂ ಮಾಂ ತ್ರಾಯಸ್ವ ಗಿರಿಶಾತ್ಮಜ .. 7..

ನಮಃ ಕಿರಾತವಪುಷೇ ನಮಃ ಕ್ಷೇಮಂಕರಾಯ ಚ .

ನಮಃ ಪಾಪವಿಘಾತಾಯ ನಮಸ್ತೇ ಧರ್ಮಸೇತವೇ .. 8..

ನಮೋಮಹೇಶ್ವರ್ಯದಾಯ ನಮೋ ಭಕ್ತಪ್ರಿಯಾಯ ತೇ .

ನಮೋ ವೀರ್ಯನಿಧಾನಾಯ ನಮೋ ಗೌರೀಸುತಾಯ ಚ .. 9..

ನಮೋ ನಮಸ್ತೇ ವಿಶ್ವಾತ್ಮನ್ ವಿಶ್ವಮಂಗಲದಾಯಕ .

ನಮೋ ನಮಸ್ತೇ ಸರ್ವೇಶ ಸರ್ವಶಕ್ತಿಸಮನ್ವಿತ .. 10..

ರಾಗದ್ವೇಷಾದಿದುರ್ಜಂತುಸಂಕುಲೇ ಮನ್ಮನೋವನೇ .

ವಿಧತ್ಸ್ವ ಮೃಗಯಾಂ ನಿತ್ಯಂ ವಿಶಿಷ್ಟಶಬರಾಕೃತೇ .. 11..

ಯದ್ಯತ್ ಕರೋಮಿ ಭಗವನ್ಮನೋವಾಕ್ಕಾಯಕರ್ಮಭಿಃ .
ಭವತ್ಪ್ರಸಾದತ್ತತ್ಸರ್ವೈ ಭೂಯಾತ್ತ್ವಚ್ಚರಣಾರ್ಚನಂ .. 12..

ಇತಿ ಶ್ರೀವಾಸುದೇವನ್ ಏಲಯಥೇನ ವಿರಚಿತಂ ಕಿರಾತಮೂರ್ತಿಸ್ತೋತ್ರಂ
ಸಂಪೂರ್ಣಂ .

